
      

REPUBLIKA E KOSOVËS 
REPUBLIKA KOSOVA – REPUBLIC OF KOSOVO 

GJYKATA THEMELORE  PEJË 
OSNOVNI SUD PEĆ – BASIC COURT  PEJA 

P.nr 238/16 

NË EMËR TË POPULLIT  

 

GJYKATA THEMELORE NË PEJË – DEPARTAMENTI PËR KRIME TË RËNDA,  

sipas Gjyqtares - Lumturije Muhaxheri - Kryetare e trupit gjykues, me pjesëmarrjen e sekretares 

juridike Tringa Zhuti, në lëndën penale të pandehurit L.I, nga fsh. D, Komuna Istog, për shkak të 

veprës penale mbajtja në pronësi, kontroll apo posedim të paautorizuar të armëve nga neni 374 

par.1 të KPRK-së dhe veprës penale mbajtja në pronësi, kontroll apo posedim të paautorizuar të 

armëve nga neni 374 par.2 të KPRK-se duke vendosur sipas aktakuzës së Prokurorisë Themelore 

Pejë – Departamenti për Krime të Rënda, PP.nr.217/16 dt.25.10.2016 dhe Marrëveshjes mbi 

pranimin e fajësisë me numër të njëjtë të dt.25.10.2016, pas mbajtjes së seancës publike për 

shqyrtimin e marrëveshjes mbi pranimin e fajësisë dhe shqiptimit të sanksionit penalo juridik, me 

dt.16.02.2017, në praninë e Prokurorit të Shtetit – Sahide Gashi, të pandehurit L.I, mbrojtësit të 

tij avokatit G. K., nga Peja, sipas autorizimit,  me dt.20.02.2017, përpiloi këtë : 

A K T GJ Y K I M 

 

I pandehuri L.I, i identifikuar në bazë të letërnjoftimit nr..........,  i lindur me ...., në fsh.D, 

Komuna Istog ku edhe ka vendbanim të përhershëm, i biri i  I dhe nënës Gj, e gjinisë M, ka të 

kryer shkollën e mesme, i papunë, i martuar, babë i katër fëmijëve, Shqiptar, Shtetas i 

Republikës së Kosovës. 

ËSHTË FAJTOR  

Për shkak se: 

I.Me datë 27.07.2016 rreth orës 06:00 në fsh. Osojan Istog, rruga “Nikolla Teslla” në shtëpinë të 

cilen i pandehuri e shfrytëzonte me qera, pa autorizim ka mbajtë në pronësi armë e municion dhe 

atë: 1 (një) pistolet e tipit M-57-TT, kalibër 7.62 x 22 mm – prodhim jugosllav, me numër serik 

89681, 2 (dy) karikatorë të po kësaj arme dhe 9 (nëntë) fishek të kalibrit 7.62 x 25 mm, në atë  

mënyrë që, përderisa patrolla policiore kishin shkuar për kontroll dhe bastisje në këtë shtëpi për 



të pandehurin, të njëjtit gjatë bastisjes në oxhakun e kuzhinës së shtëpisë, i gjejnë armët dhe 

municionin në fjalë dhe të njëjtat i konfiskojnë. 

II.Me datë 27.07.2016  rreth orës 07:30 në fsh. Dë Komunës së Istogut, në shtëpinë e tij, pa 

autorizim ka mbajt në pronësi armë dhe municion dhe atë 2 (dy) karikatorë të armës AK 47, 5 

(pesë) granata dore dhe 1 (një) minë trombolike, në atë mënyrë që kur patrolla policiore kishte 

filluar bastisjen po në këtë shtëpi gjatë kontrollit të saj nën kulm të së njëjtës gjejnë mjetet 

shpërthyese dhe municionin në fjalë të cilat njëherit i konfiskojnë. 

- me çka ka kryer vepër penale mbajtja në vazhdimësi, mbajtja në pronësi, kontroll apo 

posedim të pa autorizuar të armëve nga neni 374 par2 lidhur me nenin 81 të KPRK-së. 

Gjykata duke u bazuar ne nenin 4, 7, 17 par.1, 21 par.2, 41, 46, 47, 62 par.2 pika 2.7, 69, 73, 81, 

dhe nenin 374 par.2 lidhur me nenin 81 të KPRK-së, nenin  365, 366 dhe 453 te KPRK-së dhe në 

pajtim me nenet 233, 247 te akuzuarin e 

 

GJ Y K O N  

Dënimi i shqiptuar me burgim në kohëzgjatje për 6 (gjashtë) muaj me pëlqimin e të akuzuarit i 

zëvendësohet me dënim me gjobë në shumë prej 3,000 (tremijë) euro  të cilën shumë është i 

detyruar të paguaj në afat prej 90 (nëntëdhjetë) ditësh nga dita e plotëfuqishmërisë së aktgjykimit 

e në rast të mos pagimit të dënimit me gjobë, do të zëvëndesohet me dënim me burgim në 

kohëzgjatje prej 150 (njëqindepesëdhjetë) ditësh ashtu që çdo 20 (njëzetë) euro të dënimit me 

gjobë i përcakton një ditë burg. 

Ndaj të akuzuarit shqiptohet dënimi plotësues konfiskimi arma – konkretisht – 1 (një) pistoletë e 

tipit M-57-TT, kalibër 7.62x25mm – prodhim jugosllav, me nr serik 89681, 2 (dy) karrikatorë të 

po kësaj arme dhe 9 (nëntë) fishek të kalibrit 7.62x25, dhe dy karrikatorë të armës AK 47, 

5(pesë) granata dore dhe 1(një) minë  trombolike, dhe urdhërohet shkatërrimi i tyre pas 

plotfuqishmërisë së aktgjykimit, nr i rastit në polici 2016 – DF – 481 të datës 27.07.2016. 

I pandehuri obligohet që në emër te paushallit gjyqësor, Gjykatës t’ia paguaj shumën prej 20 

(njëzetë) euro, të gjitha këto në afat prej 15 ditësh, pasi qe aktgjykimi të merrë formën e prerë. 

 

A r s y e t i  m 
 

Prokuroria Themelore Pejë - Departamenti për Krime të Rënda , ka ngrit aktakuzë PP.nr.217/16 

dt.25.10.2016, kundër të pandehurit L.I, nga fsh. D, K-Istog, për shkak të  veprës penale mbajtja 

në pronësi, kontroll apo posedim të pa autorizuar të armëve nga neni 374 par1 dhe të  veprës 

penale mbajtja në pronësi, kontroll apo posedim të pa autorizuar të armëve nga neni 374 par.2 të 

KPRK-së. 

Me te njëjtin akt prokurori i shtetit, propozon që Gjykata këtë çështje ta zgjedh me Marrëveshjen 

mbi pranimin e fajësisë të arritur me dt. 25.10.2016, në mes të Prokurorit të Shtetit, të pandehurit 

dhe mbrojtësit të tij. 



Para se gjykata të lëshohet në shqyrtimin e marrëveshjes, prokuroria e shtetit kërkon fjalën dhe 

deklaron si në vijim, me qenë se kemi të bëjmë me dy vepra penale nga neni 374 par.1 dhe neni 

374 par.2 të KPRK, bën përmirësimin e aktakuzës PP/I nr217/16 të dt.25.10.2016 si dhe 

marrëveshjes së arritur lidhur me çështjen, e duke u nisur nga fakti se dy veprat penale janë  

kryer nga po i njëjti i akuzuar dhe në të njëjtën datë, por në dy vende të ndryshme ashtu që 

dispozitivi i ardhshëm do të jetë si në dy dispozitivat e përshkruarë si në aktakuzë dhe se 

kualifikimi juridik do te jetë me çka ka kryer vepër penale në vazhdimësi mbajtja në pronësi, 

kontroll ose posedim te pa autorizuar të armëve nga neni 374 par.2 lidhur me nenin 81 të KPRK-

së ashtu që pjesa tjetër e aktakuzës dhe marrëveshjes mbetet e pa ndryshuar, ashtu që propozon 

që marrëveshja në fjalë të aprovohet 

Nga kjo marrëveshje e modifikuar në seancë rezulton se i pandehuri e ka pranuar fajësinë dhe 

është pajtuar që sipas marrëveshjes për vepër penale në vazhdimësi mbajtja në pronësi, kontroll 

apo posedim të pa autorizuar të armëve nga neni 374 par2 lidhur me nenin 81 të KPRK-së t’i 

shqiptohet dënimi me burgim në kohëzgjatje për 6 muaj ashtu që me pëlqimin e të akuzuarit i 

njëjti ti zëvendësohet me dënim me gjobë në shumë prej 3,000 euro. 

Për vepër penale mbajtja në pronësi, kontroll apo posedim të pa autorizuar të armëve nga neni 

374 par2 lidhur me nenin 81 të KPRK-së, parashihet dënimi me burgim prej 2 (dy) deri në 10 

(dhjetë) vjetë. 

Prokurori i Shtetit – Sahide Gashi, e ka njoftuar gjykatën për marrjen e pëlqimit nga ana e 

Kryeprokurorit për lidhjen e Marrëveshjes për pranimin e fajësisë, duke hequr dorë nga 

administrimi i provave të propozuara në aktakuzë. 

Mbrojtësi i të akuzuarit ka njoftuar Gjykatën për Marrëveshjen e arritur me përfaqësuesin e 

aktakuzës, në prezencën e të pandehurit duke hequr dorë nga administrimi i provave në të cilat 

mbështetet aktakuza. 

Me rastin e shqyrtimit të marrëveshjes mbi pranimin e fajësisë, në seancën e mbajtur me 

dt.16.02.2017, i pandehuri para Gjykatës, plotësisht dhe pa mëdyshje ka deklaruar se e ndien 

veten fajtor për veprën penale që i vihet në barrë sipas aktakuzës, ashtu që i pandehuri ka kryer 

veprën  penale në mënyrën, vendin dhe kohën e përshkruar si në pikën I dhe II të dispozitivit të 

akuzës. I pandehuri ka deklaruar që në kohën e lidhjes së marrëveshjes për pranimin e fajësisë 

mbi të nuk është ushtruar kurrfarë presioni, i njëjti në mënyrë të vetëdijshme dhe me vullnetin e 

tij të lirë dhe pas konsultimit paraprak me mbrojtësin e tij, e ka lidhur marrëveshjen dhe ka 

deklaruar se e pranon fajësinë për veprën penale që i vihet në barrë. Nga të lartë cekurat, por 

edhe në pamjen dhe sjelljet e të pandehurit në seancën e shqyrtimit të marrëveshjes, Gjykata 

krijoj bindje se nuk ka asnjë dyshim përkitazi me shprehjen e vullnetit të lirë për lidhjen e 

marrëveshjes. 

Përveç kësaj i pandehuri lidhur me fajësinë ka biseduar me Prokurorin e Shtetit, në prezencë të 

mbrojtësit të tij dhe i njëjti ka pasur mbrojtje adekuate juridike. 



I pandehuri edhe para Gjykatës pa mëdyshje vërtetoi se është njoftuar me të gjitha pasojat e 

lidhjes së marrëveshjes të cilat pasoja juridike i’u bënë të ditura edhe nga Gjykata. 

Andaj gjykata vlerësoi se i pandehuri i ka kuptuar pasojat e aprovimit të marrëveshjes mbi 

pranimin e fajësisë dhe se e humb të drejtën për një gjykim të drejtë. 

Që i pandehuri është fajtor për veprimet e tij të kryera në drejtim të veprës penale që i vihet në 

barrë të cilën vepër e pranon, sipas vlerësimit të Gjykatës rrjedh jo vetëm nga vet pranimi i 

fajësisë nga ana e tij por edhe nga provat e prezantuara nga ana e Prokurorit te Shtetit e për të 

cilat mbrojtësi nuk kishte kundërshtime. Këtë vlerësim të pranimit të fajësisë, Gjykata e bazon në 

dokumentacionin që është pjesë përbërëse e shkresave të lëndës, të cilat prova janë në 

pajtueshmëri në mes veti në pikëpamje të fakteve vendimtare dhe me asgjë nuk vihen në dyshim. 

Gjykata pasi konstatoi që i pandehuri ishte kompetent të merrte vendimin e vet pranimit të 

fajësisë, që i pandehuri i kupton të drejtat dhe pasojat, që i njëjti ka vepruar në mënyrë të 

vullnetshme dhe se vendimet e tij i ka marrë me këshillën paraprake të mbrojtësit të tij, se i 

pandehuri nuk ka qenë i kërcënuar apo i shtyrë në asnjë mënyrë që ta pranoj fajësinë, se nuk 

ekziston asnjë nga rrethanat për hedhje të aktakuzës në kuptim të nenit 248 te KPPRK-së, dhe se 

ka fakte të mjaftueshme për ta mbështetur vendimin mbi aprovimin e Marrëveshjes mbi pranimin 

e fajësisë. Andaj nga te gjitha këto konstatime të cekura më lartë në mbështetje të dispozitave 

përkatëse ligjore, Gjykata pasi që vlerësoi se janë plotësuar kushtet e parapara me dispozita 

ligjore, ka vendosur që ta aprovoj Marrëveshjen mbi pranimin e fajësisë për veprën penale që i 

vihet në barrë të pandehurit dhe kualifikimit juridik të saj. I pandehuri veproi me dashje duke 

qenë i vetëdijshëm për rëndësinë e veprimeve të tij dhe duke e dëshiruar shkaktimin e pasojës të 

cilën edhe e realizoi, andaj Gjykata të njëjtin e gjeti fajtor dhe penalisht përgjegjës për veprën 

penale që i vihet në barrë. 

Gjykata për vendimin mbi dënim ka vendosur pasi që i ka vlerësuar të gjitha rrethanat lehtësuese 

dhe rënduese, në kuptim të nenit 73 par.1 të KPRK-se. Kështu si rrethana lehtësuese për të 

pandehurin, Gjykata ka vlerësuar faktin se i njëjti më parë kishte pasur sjellje korrekte dhe nuk 

kishin rënë asnjëherë në konflikt me ligjin, dhe sjelljen e tij korrekte gjatë seancës së shqyrtimit 

të marrëveshjes mbi pranimin e fajësisë, duke i premtuar  Gjykatës se në të ardhmen një gjë te 

tillë më nuk do ta përsërisë, rrethana te cilat kjo Gjykatë i ka pranuar si rrethana favorizuese për 

të. Si rrethanë tjetër lehtësuese, për të pandehurin Gjykata murr për bazë marrëveshjen mbi 

pranim e fajësisë e lidhur në mes të pandehurit dhe prokurorit të shtetit ku i pandehuri ka pranuar 

fajësinë për vepren penale që i vihet në barrë para ngritjes së aktakuzës, gjë që dëshmoi 

gatishmëri për bashkëpunim me organin e akuzës dhe me Gjykatën, andaj  në prezencën e këtyre 

rrethanave lehtësuese dhe në mungesë të ndonjë rrethane rënduese, të pandehurit i shqiptoi 

dënimin si në dispozitiv të këtij aktgjykimi me të cilën do të arrihet edhe qëllimi i dënimit. 

Duke i vlerësuar kështu te gjitha rrethanat e parashikuara me nenin 73 par.1 të KPRK-së, 

Gjykata ka ardhur në përfundim se dënimi i shqiptuar te pandehurit është në përputhje me 

shkallen e përgjegjësisë penale të tij dhe me intensitetin e rrezikimit të vlerave të mbrojtura të 

shoqërisë. Gjykata gjithashtu është e bindur se vendimi mbi dënim do te shërbej për arritjen e 

qëllimit të dënimit në pengimin e të pandehurit në kryerjen e veprave penale në të ardhmen por 



ai do të ndikoj edhe si preventive gjenerale për personat tjerë që të përmbahen nga kryerja e 

veprave penale në përputhje me nenin 41 te KPRK-se . 

Duke u bazuar në nenin 450 par.2 pika 2.6 te KPPRK-së, Gjykata ka vendosur që të pandehurin 

ta obligoj në pagimin e paushallit gjyqësorë. 

Nga arsyet e cekura më lartë dhe me zbatimin e nenit 365 dhe neneve 233, 247, 248 të KPPRK, 

është vendosur si në dispozitiv të këtij aktgjykimi. 

Duke u bazuar në nenin 368 par.2 te KPPK-se, Gjykata palët ne procedurë i njoftoi me 

paralajmërimet qe shoqërojnë aktgjykimin. 

 

GJYKATA THEMELORE NË PEJË - DEPARTAMENTI PËR KRIME TË RËNDA, 

P.nr. 238/16 të dt.16/02/2017, i përpiluar me dt.20.02.2017. 

 

 

Sekretarja Juridike:                Kryetarja e Trupit Gjykues: 

Tringa Zhuti                                            Lumturije Muhaxheri 

 

 

KËSHILLA JURIDIKE: 

Kundër  këtij  aktgjykimi  është  e lejuar  ankesa  në  afat  prej 

15 ditësh, nga dita e marrjes së aktgjykimit. Ankesa i dërgohet 

Gjykatës  së  Apelit   në  Prishtinë,  e   përmes   kësaj  Gjykate. 

 

 

 

 

 

 

 

 
 


